
«Эпир – И.Я. Яковлев мăнукĕсем». Ҫак ятпа иртрĕ паян 
Санарпуç вăтам шкулĕнче аслă вĕрентекенĕмĕр, 
халăхăмăра çутта кăлараканĕ, пирĕн ырă çыннăмăр И.Я. 
Яковлев çуралнăранпа 175 çул çитнине халалланă уяв.
Шкул ачисем унта хастар хутшăнчĕç:
5-мĕш – 6-мĕш класра вĕренекенсем И.Я. Яковлев пирки 
анимациллĕ мультфильма пăхрĕç, ăна сÿтсе яврĕç. Унăн 
«Йăлăнтармăш», «Тилĕ тус», «Кăлăх тавлашакансем» 
калавĕсем тăрăх инсценировка лартса пачĕç. Ҫавăн пекех 
Большаков Аркадий, Тимофеева Анна тата Дмитриева 
Ксения «Хĕрлĕ Калпак е «Тавăрпи» юмах 
инсценировкинче пултарулăхне кăтартрĕç.
8-мĕш классем «И.Я. Яковлев – чăваш халăхне çутта 
кăлараканĕ» фильма пăхнă хыççăн викторина валли 
ыйтусем хатĕрлерĕç,
9-мĕш классем вара пуç ватмăша хăвăртах шутласа 
пĕтерсе И.Я. Яковлев ачалăхĕ пирки каласа пачĕç, 
Вĕрентекенĕмĕр хайлавĕсене вырăсларан чăвашла 
куçарчĕç – «ăста тăлмачăсем» ята çĕнсе илчĕç. Маттурсем!



Кам-ха вăл вĕрентекен? Ман шутпа, 

вĕрентекен – кашни ача шăпинче ырă йĕр

хăваракан, кашни ачана унăн ăс-тăнĕпе кăмăлне

çирĕплетсе, пултарулăхне аталантарса пурнăç

çулĕ çине тăратакан. Вăл пирĕншĕн – çывăх та 

юратнă çын.

Кашни çыннăн пурнăçĕнче вĕрентекен

пысăк пĕлтерĕшлĕ.

Пирĕн шкулта питĕ лайăх учительсем пур. 

Мана ытларах Марина Анатольевна килĕшет. 

Вăл хура çÿçлĕ, хăмăр куçлă, питĕ кăмăллă, 

илемлĕ, йăрăс пÿллĕ. Марина Анатольевна 

истори, обществознани предмечĕсене вĕрентет. 

Çирĕп ыйтать. Уроксенче питĕ нумай дата тата 

событи пĕлетпĕр. Вăл тăрăшнипе вĕренекенсем

районти олимпиадăсене хутшăнаççĕ, лайăх

вырăнсем илеççĕ.

Александрова Дарья, 7-мěш класра вěренекен

Ман юратнă учитель вăл Скворцов

Валерий Геннадьевич. Вăл шкулта технологи

урокěсене ертсе пырать.
Ылтăн алăллă çын пулнăран Валерий

Геннадьевича шкулта пурте хисеплеççě. Вăл
ăсталама пěлмен япала çук та пуль: пуртă аври
тумалла-и унта, пăчкă шăлě хăйрамалла-и е пěр-
пěр станокпа ěçлемелле-и… Ун алли пултаракан
ěç-хěлěн вěçě-хěрри те çук…

Кěреçе, щетка аври лартма та, ывăс тума та,
пуртăпа каскалама та вěрентěмěр.

Валерий Геннадьевич урокěсем – пурнăç
урокěсем. Вěсем пирěншěн – ěмěре!!!

Антонов Алексей, 9-мěш класра вěренекен



Слова благодарности учителю начальных классов 

Ильиной Надежде Леонидовне от учеников 1 класса



Çу уйăхěн 9-мěшěнче, Аслă Çěнтерÿ 78 çул тултарнă кун, Санарпуç вăтам шкулěн 6-мěш класěнче вěренекенсем

Кăмаш ялěнче çуралса ÿснě Александр Никонов – Украинăра пулса иртекен спецоперацие хутшăнса пуçне хунă

çар çыннин, Раççей Федерацийěн «Барс» ятпа çÿрекен 26-мěш ятарлă отряд разведчикěн вил тăприйě çинче пулса

курчěç. Ачасем палăк умне чечек çыххи хучěç, çапăçура хăюлăх кăтартса Крап беретне тата Паттăрлăх орденне

тивěç пулнă ентешěмěрěн - А.В. Никоновăн - хисеплě ятне çÿллě шайра тытма сăмах пачěç! 

Çак кун паттăр салтак ячěпе Ас тăвăм аллейи уçăлчě. Мероприятире Мăн Турхан тăрăхěн вырăнти пуçлăхě

Григорьев О.В., районтан килнě хаклă хăнасем Фирсов А.Н., Ермошкин С.А., А. Никоновăн тăванěсем, 

юлташěсем хěрÿллě сăмах каларěç, çамрăк ăрăва таса чунлă, шанчăклă юлташ пулма, шкул чысне çÿллě шайра

тытса пыма, аслă Раççейшăн, тăван Чăваш Еншěн тÿр кăмăлпа ěçлесе пурăнма, тăван çěр-шыв ирěклěхěшěн

çапăçса пуçěсене хунă паттăрсен ячěсене яланах асра тытма, Раççейăн тивěçлě гражданěсем пулма чěнсе каларěç.

А.В. Никонов ячěпе хисепленсе тăракан отряд ятěнчен Большакова Т.Б. «Вěлкěшет ялав, вěлкěшет» калавпа

паллаштарчě. Хайлав кашни çын чун-чěри витěр тухрě, куçран куç çулě тумлатрě - хастарлăх туйăмне вăратрě.

Аллейăна асăнмалăх туя йывăççи - Александр салтакăн вилěмсěрлěхне кăтартса паракан «пурнăç йывăççи» -

лартрěç. Паттăрсен ячě,  çутă сăнарě яланах халăх чунěнче упранě. 

6-мěш класс маттурěсем Александр Никоновăн çуралнă кил-çуртěнче хăнара пулчěç, унăн пÿлěмěнче пулса

курчěç. А. Никонов ашшěпе амăшě Виталий Александровичпа Галина Дмитриевна Сашăн ачалăхěпе, çар

хěсметěнчи пурнăçěпе паллаштарчěç. Ачасем хăйсен пурнăçěнче пěрремěш хут бронежилет тытса курчěç, 

салтакăн тěрлě-тěрлě тум-тирне пăхса тěлěнчěç.

Тарават кил хуçисем çамрăксене сěтел хушшине лартса хăна турěç, тутлă апат-çимěçпе сăйларěç.

Çак кун çамрăк ăру асěнче яланлăхах тăрса юлě! Çěре çити пуçа таятпăр Сирěн умăрта, хисеплě салтак амăшě, 

хисеплě салтак ашшě!

Паттăр ячěпе аллея уçрěç


